
Фиқҳ дарслари (201-дарс). Жамоат намозида
сафнинг тартиби

00:00 / 21.10.2022    2223 
 

،َةَنوُمْيَم يِتَلاَخ َدْنِعُ ّتِب َ:لاَق اَمُهْنَع ُهللا َيِضَر ٍساَّبَع ِنْبا ِنَع
يِّلَصُأ ُتْمُقَف ،ِلْيَّللا َنِم يِّلَصُي ملسو هيلع هللا ىلصُ ّيِبَّنلا َماَقَف

.ُةَسْمَخْلا ُهاَوَر .ِهِنيِمَي ْنَع يِنَماَقَأَف يِسْأَرِب يِنَذَخَأَف ،ِهِراَسَي ْنَع ُهَعَم

 

Ибн Аббос розияллоҳу анҳумодан ривоят қилинади:

«Холам Маймунанинг ҳузурларида тунаб қолдим. Набий соллаллоҳу
алайҳи васаллам кечаси туриб, намоз ўқий бошладилар. Мен ҳам у
зотнинг чап томонларида туриб намоз ўқий бошладим. У зот менинг
бошимдан ушлаб, ўнг томонларига турғизиб қўйдилар».

Бешовлари ривоят қилишган.

Биттадан кўп бўлса, орқасида туради.

Бунинг далили қуйидаги ҳадисдир:



ىلص ِهللا ُلوُسَر اَنَرَمَأ َ:لاَق ُهْنَع ُهللا يِضَر ٍبَدْنُج ِنْب َةَرُمَس ْنَع
.ُّيِذِمْرِّتلا ُهاَوَر .اَنُدَحَأ اَنَمَّدَقَتَي ْنَأ ًةَثالَث اَّنُك اَذِإ ملسو هيلع هللا

 

Самура ибн Жундаб розияллоҳу анҳудан ривоят қилинади:

«Расулуллоҳ соллаллоҳу алайҳи васаллам, биз уч киши бўлсак,
биримизнинг олдинга ўтишимизни амр қилардилар».

Термизий ривоят қилган.

Демак, имомга иқтидо қилувчилар икки эркак кишидан иборат бўлсалар,
имомнинг орқасида турадилар. Икки нафардан ортиқ эркак киши бўлса
ҳам шундай. Агар иккитадан ортиғи орқага ўтмаса, макруҳи тахримий
бўлади.

Аввал эркаклар, кейин болалар, сўнгра хунасалар ва улардан кейин
аёллар саф тортадилар.

Бунинг далили қуйидаги ҳадислардир:

هللا ىلصُ ّيِبَّنلا ىَّلَص :َلاَق ُهْنَع ُهللا يِضَر ٍكِلاَم ِنْب ِسَنَأ ْنَع
ٍمْيَلُسُ ّمُأَو ،ُهَفْلَخ ٌميِتَيَوُ تْمُقَف ،ٍمْيَلُس ِّمُأ ِتْيَب يِف ملسو هيلع
.ُةَعَبْرَأْلا ُهاَوَر .اَنَفْلَخ

 

Анас ибн Молик розияллоҳу анҳудан ривоят қилинади:

«Набий соллаллоҳу алайҳи васаллам Умму Сулаймнинг уйида намоз
ўқидилар. Мен ва бир етим бола у зотнинг орқаларида турдик. Умму
Сулайм эса бизнинг орқамизда турди».

Тўртовлари ривоят қилишган.

،ْمُهْنِم ًةَأَرْماَوُ هَّمَأ ملسو هيلع هللا ىلص ِهللا َلوُسَر َّنَأ :ُهْنَعَو
َ.دُواَد وُبَأَو ٌمِلْسُم ُهاَوَر َ.كِلَذَ فْلَخ َةَأْرَمْلاَو ،ِهِنيِمَي ْنَع ُهَلَعَجَف



 

Яна ўша кишидан ривоят қилинади:

«Расулуллоҳ соллаллоҳу алайҳи васаллам унга ва улардан бир
аёлга имомлик қилдилар. Бас, уни ўнг томонларига, аёлни эса унинг
орқасига қўйдилар».

Муслим ва Абу Довуд ривоят қилишган.

«Кифоя» китобининг биринчи жузи асосида тайёрланди


